
   Çип çинче тăратăп мар-и, çип çинче,

Вăрăм пек вăл курăнать, анчах çинçе.



Хытă карăннă вăл, çавă хăратать:

Татăлса кайма сасартăк пултарать.



Кансĕр ун тăрăх шайлашăнса утма,

Тӳрĕ кевтене те пуçăма тытма.



Хĕвелтухăçĕнчен анăç еннелле

Манăн ансăр çиппĕм тăрăх иртмелле.



Хыçалта — мĕн пулни, пуласси — умра,

Эпĕ халĕ варринче тăрап вара.



Пит тĕрексĕр, чӳхенсе тăрать тĕнче —

Çип çинче тăратăп эпĕ, çип çинче.

  